
MAZDAISTICKI KORIJENI HERAKLITOVE
FILOZOFIJE

Sazetak

Heraklit  predstavlja  jednog  od  najutjecajnijih i
najkontroverznijih mislilaca povijesti ljudskoga uma. Njegove ideje su
utjecale na oblikovanje i smjer nekih od najvaznijih i najosobenijih
filozofskih ucenja kao Sto su: ideja, dijalektika, logos, vjiecno vracanje
isl.

U znatnoj mjeri je utjecao na sve velike filozofe, kao sto su:
Sokrat, Platon, Aristotel, Hegel, Nietzsche itd. Ideje sa kojima dolazi
Heraklit za njegovo vrijeme bile su izuzetno neobicne i cudne, tako da
su mnogi veoma rano posumnjali u njihovo grcko porijeklo. U ovom
Clanku  razmatramo teorije o perzijskom porijeklu  kljucnih
Heraklitovih ideja. Ukazali smo na najvaznija istrazivanja na tom
polju, naveli neke od prednosti i slabosti pojedinih teza te iznijeli
viastitu tezu, koja se u jednoj mjeri razlikuje od prethodnih.

Pokazali smo da je Heraklit u velikoj mjeri bio pod utjecajem
perzijskih mazdaistickih ucenja svoga vremena te da je taj utjecaj bio
kljucan za koncipiranje njegovih najbitnijih ucenja, kao sto su. ucenje
o logosu, dijalektickom monizmu, Unus Mundusu, Coincidentia
oppositorium, vjecno kretanje itd. Heraklit je, takoder, prvi grcki
mislilac koji u svom djelu spominje zoroastrijanske mage, kritizira
praksu obozavanja idola, prikazivanje likova bozanstava, te religijski
ekskluzivizam po uzoru na praksu unutar Ahemenidskog carstva.

Kljuéne rijeci: Heraklit, mazdaizam, Logos, Vatra, coincidentia
oppositorium, dijalekticki monizam

Uvod

Heraklit, filosof iz Efesa (Despot, 2010: 5-10),' nakon
Sokrata, Platona i Aristotela zasigurno spada u red najutjecajnijih
grckih filozofa, a istovremeno predstavlja jednu od najzagonetnijih
su do nas stigle o njemu govore u veoma negativnom 1 kritickom
tonu. Heraklit je predstavljen kao lutalica, pustinjak, ludak i
osobenjak, koji bjezi od ljudi sklanjaju¢i se po raznoraznim
zabitima, ruSevinama i skroviStima. Njegovi sunarodnjaci su ga
nazivali mra¢njakom, ludakom i divljakom a pri tome mu
pripisivali razne zgode i nezgode. Jasno je da je vecina prica o
Heraklitu nastala mnogo kasnije nakon njegove smrti i da su ih
kreirali njegovi neprijatelji te oni koji ga nisu podnosili (Heraklit,
1979:7). U svim izvorima koji govore o Heraklitu navodi se da nije
mnogo cijenio i uvazavao obicne ljude te da je svjetinu poredio sa
stokom i1 raznim drugim zivotinjama. Mada je do nas stigao
relativno mali broj fragmenata koji se pripisuju Heraklitu, ipak ne
mali broj njih predstavlja kritiku, vrijedanje, ismijavanje i1 prijezir
prema obi¢nim ljudima (Frg. 4, 9, 13, 17, 19, 29, 34, 49, 97 i 104).2
Pored toga, Heraklit je koristio dosta kompliciran jezik i teSko
razumljive jezicke konstrukcije, Sto je umnogome doprinijelo
nerazumijevanju i negativnom stavu drugih prema njemu.

Heraklit u cjelokupnoj povijesti ljudskog misljenja
predstavlja, uistinu, dosta neobi¢nu figuru i zbog toga je oduvijek
plijenio paznju razli¢itih mislilaca i kriticara. Kao $to je on sam bio
neobican, egzoti¢an 1 mistican, tako isto su i njegove misli i ideje
bile neobi¢ne, misticne i strane tadasnjem grékome duhu. Heraklit
po prvi put u grcku filozofiju uvodi neke termine bez kojih kasnija
filozofija ne bi mogla, a medu prvima je pojam logosa. Takoder, on
se smatra preteCom dijalekticke filozofije 1 jednim od rijetkih
mislilaca na ¢ije ideje nisu ostali imuni ni velikani povijesti
misljenja kao Sto su Sokrat, Platon, Aristotel, Hegel, Nietzsche, a ni
mnogi drugi. Sokrat priznaje da je Citao Heraklita te da mnoge

! Branko Despot smatra da Heraklit jedini s pravom nosi naziv filozofa, dok sve
druge filozofe treba zvati filosofima. Naime, filozof u grékom jeziku znadi - onaj
koji voli mracnjastvo, a filosof - onaj koji voli mudrost.

> Heraklit (1979) Heraklit Fragmenti, prev. Miroslav Markovié¢, Beograd:
Grafos.

U cijelom radu koristili smo prijevod Heraklitovih fragmenata koje je sacinio
Miroslav Markovié¢

njegove rijeci nije uspio razumjeti, ali da je ono §to je razumio
vrijedno svake paznje. Hegel, s druge strane, bez imalo sustezanja
kaze da se u njegovoj filozofiji ne nalazi nista izvan Heraklitovih
ideja (BosSnjak, 1983:215-220). Medutim, daleko najblizi filozof
Heraklitu zasigurno je bio Nietzsche, koji svojim Zivotom,
filozofijom, stilom pisanja i idejama gotovo u korak prati velikog
Heraklita. Neke njegove ideje, kao Sto su ucenje o natéovjeku i
vje¢nom vracanju, kao da dolaze iz Heraklitovog pera (Heraklit,
1979:31-33). Kao §to smo ve¢ napomenuli, neke Heraklitove ideje
bile su dosta strane tadaSnjem grékom umu i duhu, te su se pojedini
istraziva¢i i pisci veoma rano zainteresirali za izvore iz kojih je
crpio ove ideje. Clement iz Aleksandrije je optuzio Heraklita da je
upotrebljavao ,barbarsku filozofiju®, Sto je, drugim rijecima
receno, znacilo perzijsku filozofiju 1 u¢enje (Ashwin-Siejkowski,
2008:43 i1 Burkert, 2004:113-114). Medutim, Clement nije bio prvi
filozof, a ni jedini, koji je Heraklita, a i jo§ neke druge grcke
filozofe, povezivao sa tadasnjim Ahemenidskim carstvom. U
vrijeme dok je Heraklit Zivio, grcka provincija Jonija, u ¢ijem
sastavu je bio 1 grad Efes, bila je u sklopu velikog Ahemenidskog
carstva. Sam Heraklit je zivio u doba dva velika perzijska vladara, i
to Darija I i Kserksa I. Diogen Leartius navodi da je Heraklit imao
prepisku sa Darijem I te da ga je mo¢ni perzijski vladar pozvao kod
sebe na dvor, §to je Heraklit odbio (Leartius, 1923:380). Malo je
vjerovatno da je ovaj navod istinit, jer teSko je povjerovati da bi se
Heraklit usudio odbiti poziv tada najmocnijeg vladara svijeta.
Neosporno je da je Heraklit imao uvida u tadasnju perzijsku
religijsku, znanstvenu i duhovnu misao i da mu je bilo dobro znano
o Cemu su naucavali perzijski magi® i mubedi'. U ovom ¢&lanku
¢emo pokusati ukazati na neke slicnosti izmedu Heraklitovih ideja 1
mazdaistickog religijskog ucenja. Naravno, pri tome ¢emo Koristiti
istrazivanja nekih od najpoznatijih istrazivata u ovom podrucju, ali
¢emo ponuditi i neka nova zapazanja i tumacenja ovog pitanja.

Temeljna uc¢enja Heraklitove filozofije i njihovi izvori

Heraklitov filozofski opus nije mnogo opsezan, ali su ideje
koje je on po prvi put aktuelizirao pobudile mnogobrojne rasprave i

3 Mag je naziv za mazdaistickog sveéenika.

* Mubed je naziv za zoroastrijanskog sveéenika. Zoroastrizam je reformirani
mazdaizam, a reformator mazdaizma je bio Zaratustra, ili Zoroaster, po kome je
reformirani mazdaizam dobio ime.

umnogome utjecale na nastajanje nekih kljuc¢nih filozofskih ucenja.
Kada bismo htjeli sazeti cjelokupno Heraklitovo uc¢enje u nekoliko
klju¢nih ideja i uc¢enja, onda bismo ih mogli svesti na ¢etiri osnove.

1. Vjecno kretanje i transformacija (Panta rei)

Heraklita mnogi poznaju po njegovoj legendarnoj recenici:
.Panta rei, i izjavi da nije moguée dva puta stati u istu rijeku. Ova
njegova izreka i izjava uglavnom se tumaci u kontekstu stalnog,
neprekidnog, permanentnog i kontinuiranog kretanja i
transformacije svega Sto postoji u univerzumu. U islamskoj
filozofiji i duhovnosti Mevlana Jelaluddin Rumi® i Mula Sadra
Shirazi’ najvise se su bavili ovim pitanjem. Ovaj princip stalnog
kretanja, transformacije i usavrSavanja je preuzeo Aristotel i
razradio ga do krajnjih granica. Kod Aristotela, svako biée se krece
od stanja nedovrSenosti (emergeia) ka stanju dovrSenosti
(entelechia), od potencijalnog ka aktualnom, i sve je u nekakvom
linearnom napredovanju.® Za razliku od Aristotela, kod Heraklita
rije¢ je o ciklicnom kretanju, kretanju koje se stalno ponavlja i
uvijek kreée iznova. Ova Heraklitova ideja o stalnom,
nepromjenjivom i ciklicnom kretanju svega Sto postoji najvise
nalikuje Nietzscheovom ucenju o vjecnom vra¢anju. Ovo vjecno
kretanje, transformaciju i vra¢anje Heraklit prikazuje kroz proces
pretvaranja svih stvari u vatru, i ponovnog pretvaranja vatre u
druge stvari:

»Sve se obrazuje gasenjem vatre, njen najgus¢i deo postaje
zemlja, zatim zemlja pod uticajem vatre postaje voda, voda
isparavanjem postaje vazduh pa opet ceo kosmos i sva tela
pretvaraju se u vatru.* (Frg. 22)

> Sve se krece.

® Mevlana je to lijepo preto¢io u stihove rije¢ima:

., Nista nije postojano i nepromjenjivo

Sve se mijenja i trajno krece

Atomi se stalno povezuju sa atomima

Kako bi nastala zemlja i nebesa.

(Farshad, M. /2000/ Andisheye qantumi Molana, peyvande elm o erfan, Teheran:
Jame'e, pp. 289 290).

7 Mula Sadra je na ovom principu utemeljio svoju filozofiju supstancijalnog
kretanja (al-harakat al-jawhariyyah).

¥ Vidi: Aéimovié, M., (2004), Ontoloske kategorije Aristotelove filozofije
prirode, Arhe br. 2, Novi Sad: Filozofski fakultet Novi Sad; Internet
encyclopedia of philosophy, Aristotel: Motion and its Place in Nature,
http://www.iep.utm.edu/aris-mot/#H2

Ovdje Heraklit ukazuje na stalni proces koji se uvijek iznova
odvija u prirodi i koji predstavlja perpetuum mobile tocak zivota.
Da bi potcrtao ¢injenicu kako se ovaj proces stalno, kontinuirano i
uvijek iznova odvija, Heraklit istice:

»Svet ovaj, isti za sve, nije stvorio niko ni od bogova ni od
ljudi, ve¢ je uvek bio, jeste i bie ve¢no ziva vatra koja se s merom
pali i merom gasi.“ (Frg. 30)

Ovaj proces stalne transformacije, stalnog pretvaranja vatre u
druge elemente i drugih elemenata u vatru odvija se s mjerom i u
skladu sa zakonitostima logosa. Proces kretanja od dolje prema
gore i gore prema dolje, odnosno iz bi¢a u nebice i nebica u bice,
uvijek je isti i cikli¢nog je kretanja (Frg. 60).

Kretanje je nesto $to je bilo poznato i drugim filozofima prije
Heraklita, a, kao Sto smo ve¢ napomenuli, Aristotel je na principu
kretanja od potentia (dunamis) ka actualitas (energeia / entelechia)
utemeljio svoju fiziku i metafiziku.” (Aéimovié, 2004:400)
Cjelokupna dijalekticka filozofija pociva na ovom principu.
Medutim, ono §to je karakteristicno za Heraklitovo videnje pitanja
kretanja - za razliku od njegovih savremenika, a i kasnijih
filoz(s)ofa - jeste ciklicno, reverzibilno, inverzno i ponavljajuce
kretanje. Nije rije¢ o linearnom, usavrSavajuéem i usmjerenom
kretanju, kao Sto je slucaj kod Aristotela i Hegela. Ideju o
ciklicnom kretanju, koje se stalno ponavlja i1 gdje je rije¢ o
transformaciji kako prostijih formi u savrsenije tako i savrsenijih u
prostije, Heraklit nije mogao naci kod svojih grckih kolega, ve¢ je
morao posegnuti za drugim izvorima. U nastavku ¢emo pokazati da
je ideju o ciklicnom, ireverzibilnom i ponavljajuéem kretanju
Heraklit mogao nac¢i samo kod zoroastrijanskih maga.

U korijenu svih mazdaistickih religija i sekti'® nalazi se
ucenje o nevidljivom, savrSenom i duhovnom svijetu (menok,
menog ili mainyu), s jedne strane, i vidljivom, materijalnom i
fizickom svijetu (Getik, getig, gaity...) s druge strane. Prema ovom
ucenju, menok je svijet savrSenstava, savrSenih formi, ideja i
koncepata, dok getik predstavlja materijalni svijet u kom se nalazi
fizicka 1 materijalna forma svake od ideja, slika 1 duhovnih
nematerijalnih biéa iz menoka (Corbin, 2013: 6-15). U menoku se,

° Aristotel poznaje &etiri vrste kretanja: supstancijalno, kvalitativno,

kvantitativno i prostorno.
19 Zoroastrizam, zurvanizam, mitraizam, manihejstvo, mazdakizam, behdinan...

takoder, nalaze fravashi'', ili preegzistencijalne forme svih bi¢a,
koja su naknadno stvorena u getiku. Mada ova rije¢ u kasnijem
periodu dobija djelomi¢no drugacije znacenje, fravashi se uvijek
odnosi na savrSene forme, ili ideje u nematerijalnom svijetu
(Campbell, 2015:130). U mazdaisti¢koj kosmologiji nije cilj
uniStiti materijalni svijet, ve¢ sve u njemu usaglasiti sa svojim
idealnim obrascima u nematerijalnom menok-svijetu. Bitka koja se
odvija izmedu sila dobra, na ¢elu sa Spenta mainyu, i sila zla, na
Celu sa Angra mainyu, nije kumulativna, linearna i usmjerena ka
svom entelehijskom obrascu, ve¢ ciklicna, ponavljajucéa i
podijeljena u Sest faza. (Corbin, 2013:5-10)

Prema tome, ono S§to kod Heraklita vidimo kao stalno,
cikli¢no ponavljanje i transformaciju koja tece dvostrano - odozgo
prema dolje 1 odozdo prema gore (Frg. 60) - ve¢ susre¢emo kod
mazdaisti¢kih religija u konceptu dva opozitna svijeta, menok i
getik, izmedu kojih se konstantno, neprekidno i dvosmjerno odvija
proces razmjene, transformacije i ciklicnog kretanja.'? Heraklit,
takoder, vjeruje u postojanje dva razlicita svijeta, od kojih je jedan
svijet logosa, Ciste mudrosti 1 vjecnosti, dok je drugi prolazan, pun
krnjavosti, slabosti i nesavrsenosti (Ashwin Siejkowski, 2008: 46-
49). Ucenje o nematerijalnom i inteligibilnom svijetu ¢istih formi i
ideja, prema kojima je stvoreno sve Sto se nalazi u materijalnom
svijetu, nalazimo kod Platona, kod muslimanskih mistika,
sljedbenika sekti shaykhiye, babaija, behaija i drugih religijskih
ucenja.”® Prvi mulimanski filozof koji je pisao o Hurgalyi ili
Mundus imaginalusu bio je Shihabuddin Yahya Suhrawardi
(Suhrawardi, 2003:254), zatim Muhyiddin Ibn 'Arabi, Abd al
Karim Jilli, Sadruddin Shirazi i mnogi drugi. Za razliku od
mazdaistickog koncepta menoka 1 getika, kod muslimanskih autora
alam al mithal, i hurgalya, nalazi se izmedu materijalnog,
odnosno fizickog svijeta (mulk), 1 nematerijalnog, odnosno
duhovnog svijeta (malakut). U oba slucaja, ovaj imaginarni svijet
predstavlja obitavaliSte savrSenih formi, duha, meleka i arhetipova.

! Fraward, frawarh, frohar, frawash, frawaxsh, fravarti....

2 Ovu ideju susreéemo u fesavvufu, u ideji kruznog usavriavajuceg kretanja
poznatog kao koncept gawsul nuzul (arc of descen) i gavsul su'ud, ili ‘uruj (arc of
ascen). U sufijskoj kosmologiji, stvaranje se odvijalo u silaznom luku (gawsul
nuzul), a vraéanje Bogu i usvrSavanje se odvija u uzlaznom luku (qgawsul su'ud).
B U tesavvufu menok je poznat kao alam-al mithal ili mundus imaginalus
(Corbin), a kod behaija je to Hurqaliya.

Alam al mithal predstavlja medusvijet ili berzah, izmedu
materijalnog i duhovnog svijeta (Corbin, 1998:80-85).

2. Dijalekticki monizam i coincidentia oppositorium

Zakon suprotnosti predstavlja osnovni i temeljni zakon po
kom se, prema Heraklitu, odvija sve u univerzumu. Suprotnosti su
u stalnom sukobu, ratu, suceljavanju i borbi, ali ta borba, rat i
sukobljavanje nemaju za cilj uniStenje, ve¢ izgradnju. Ovaj
dijalekticki princip predstavlja sustinu Heraklitove filozofije,
pomo¢u kog on tumacéi postanak, funkcioniranje i trajanje
univerzuma, a, takoder, i ljudski Zzivot, ponaSanje, djelovanje,
misljenje 1 osjecaje. Suprotnosti se nalaze svuda, kako u
univerzumu tako i u Covjeku samom, njegovom tijelu, njegovoj
dusi, emocijama i mislima. Sav svijet sazdan je od suprotnosti, i to
suprotnosti koje su u parovima i jedna drugoj oprecne."t
Suprotnosti su uvijek u paru i konstantno se nalaze jedna naspram
druge. Jedna strana ne moze bez druge, a tamo gdje se nalazi druga,
tu treba ocekivati 1 prvu. Odnos izmedu ovih parova i suprotnosti
nije opozitan i medusobno suceljen, ve¢ komplementaran i
nadopunjavaju¢i. Prema ovom ucenju, stvarnost je jedna i
jedinstvena, ali se manifestira u formi suprotnosti, ili parova.'”> U
filozofiji je ovo ucenje poznato kao dijalekticki ili dualni monizam.

Medutim, ove suprotnosti, naizgled suceljene, povezuju se,
privlace i sjedinju u Bogu, a Bog je jedinstvo svih suprotnosti.

Tako Heraklit kaze: ,,Bog je dan-no¢, zima-leto, rat-mir,
sitost-glad, a menja se isto onako kao ulje kada se pomesa s
mirisima pa dobiva ime po svakom od njih.“ (Frg. 67) Bog je
vrhovni princip u kome je sjedinjeno sve i1 koji povezuje sve. S
druge strane, suStina i bit Boga su nespoznatljivi, te ga ljudi
predstavljaju, tumace i opisuju u skladu sa svojim umovima,
iskustvima 1 saznanjima. Kao $to ulje, kada se pomijeSa sa drugim
stvarima, 1 dalje ostaje ulje ali dobija specifican miris,
manifestaciju 1 formu, tako i Bog ostaje uvijek isti, ali u dodiru,
susretu ili kontaktu sa materijalnim svijetom, ljudskim umom ili

!4 Kur'an na ovu ¢injenicu ukazuje u 49. ajetu sure Ez-Zarijat.

> Ovo ugenje je najbolje izrazeno u drevnoj kineskoj filozofiji Yinga i Yanga.
Ying i Yang su dva razli¢ita i suprotna aspekta jedne stvarnosti i nalaze se u
svim stvarima. Medusobno se nalaze u komplementarnom odnosu.

svijeS¢u o Njemu, stvara se sasvim specifi¢na i odredena slika
(Mevlana, 1995: 988-989).'

Proces emaniranja iz jednog i transformacije suprotnosti
jedne u drugu odvija se neprekidno, pa se tako stalno rada i stalno
umire, neprestano biva mladim i permanentno stari... Ovaj proces
mozemo vidjeti u prirodi uvijek iznova, a i u samom ¢ovjeku, kako
u njegovom tijelu tako i u njegovim emocijama, osje¢ajima i
mislima. Prema Heraklitu, priroda tezi ka suprotnosti, te od tih
suprotnosti stvara sklad, a ne od jednoga. Samo suprotnosti
omogucavaju sukob, borbu i suceljavanje, a iz te borbe i rata
proizilazi sve §to postoji (Frg. 8).

Medutim, suprotnosti imaju i drugu svrhu i smisao osim
dijalekti¢kog odnosa, sukobljavanja i borbe koja, opet, omogucéava
trajanje, postojanje i opstojanje, a to je je da pokazuju stvarnu
prirodu jedna druge (Koplston, 1989). Heraklit nas podsjeca da ne
bismo znali Sta je dan da nije no¢i, niti bi nam bilo poznato dobro
da nije zla, a: ,,Bolest uc¢ini zdravlje prijatnim i dobrim, glad-sitost,
zamor-otpocinak.” (Frg. 111) Tako, svrha postojanja suprotnosti je
da nam omoguci spoznaju 1 stjecanje znanja o stvarima koje nas
okruzuju. Inace, ostali bismo uskrateni za znanje o mnogim
stvarima. Da nije ovog principa, ¢ak ni stvari koje su svima
naizgled jasne i poznate, kao $to su pravda, dobrota, postenje i
dobrocinstvo, ostale bi nam nepoznate (Frg. 23).

Suprotnosti, opet, ukazuju na relativnost stvari, pa tako
magarca ne interesira zlato ve¢ slama (Frg. 9), a svinja uziva u
prljavstini 1 kaljuzi (Frg. 13). Ovdje vidimo da je Heraklit bio jedan
od prvih filozofa koji je ukazao na relativnost ljudskog znanja 1
prosudivanja. Iako su sofisti poznati po tome Sto su postojanje
apsolutne istine doveli u pitanje, Heraklit je prvi primijetio do koje
mjere karakter, odgoj, okruzenje i kontekst u kom se nesto nalazi
utjece na vrednovanje, razumijevanje 1 zakljucivanje. (Frg. 82-83)

Korijene ovog Heraklitovog ucenja mozemo pronaci u jednoj
od mazdaistickih sekti poznatoj pod imenom zurvanizam. U
mazdaistickoj religiji zurvanizam, Zurvan predstavlja apsolutno

' . Tumadeéi prvi ajet sure Nur i sto trideset osmi ajet sure Bekare, Mevlana
kaze:

,,Obojena stakla onu svjetlost Prikazuju nam ovako Sarenu

Kada se uklone obojena stakla, Svjetlost ¢e biti bezbojna tada

Navikni da svjetlost gledas bez stakla Kako ne bi bio slijep kada se staklo
razbije.”

vrijeme ili apsolutni prostor i sudbinu iz kog proizilaze dva
suprotstavljena principa a koji se opet nalaze u stalnoj borbi (Volf,
2004). S druge strane, Zurvan predstavlja apsolutno jedno i
umnogome podsje¢a na Heraklitov /ogos, koji je ponekad nazivan
Eon, ili vrijeme. (Cleve, 1965:118) Ohrmazd i Angre Mainyu, koji
proizilaze iz Zurvana, predstavljaju apsolutne suprotnosti i u
stalnom su sukobu. Dok jedno predstavlja svjetlo, drugo predstavlja
tamu; dok je jedno muski princip, drugo je Zenski; jedno je dobro, a
drugo zlo. (Fraser, Haber and Muller, 1972:3)

Zurvan je apsolutno jedno, iz kog proizilaze dva
suprotstavljena principa - princip dobra, svjetlosti 1 istine
manifestiran u Ohrmazdu, 1 princip zla, tame 1 lazi manifestiran u
Angre Manyju. Kao i kod Heraklita, oni su na suprotnim stranama,
u stalnom sukobu i borbi, ali obojica proizilaze iz jednog i1 opet se,
na kraju cikli¢nog stvaranja, vracaju jednome."”

3. Vatra - izvor svega postojeéeg

Tre¢e nacelo Heraklitove filozofije jeste vatra kao izvor,
ishodiste, uzrok i utok svega Sto postoji. Medutim, kada Heraklit
govori o vatri, on ne misli na fizicku vatru, ve¢ vatru kao finu,
nevidljivu i etericnu supstancu koja se pojavljuje u razlicitim
formama. Sve je, po Heraklitu, vatra i u svemu se nalazi vatra:
“Ovaj kosmos, isti za sva bi¢a, nije uredio nikakav bog i nikakav
covek, nego je oduvek bio i jeste i bi¢e vecno Zivi oganj koji se s
merama pali i s merama gasi.“ (Frg. 30) Vatra je u osnovi
postojanja, jer ona je dinamic¢na, aktivna, transformirajuca,
uniStavajuca i izgradujuca. Svaka stvar u dodiru sa vatrom mijenja
svoju prirodu i postaje nesto drugo. Cetiri osnovna elementa od
kojih je, prema jednom broju anti¢kih i srednjovjekovnih filozofa,
sazdan ovaj svijet u dodiru sa vatrom mijenjaju svoju prirodu. ,,Sve
se obrazuje gasenjem vatre. Njen najgus¢i deo postaje zemlja,
zatim zemlja pod uticajem vatre postaje vodom, voda isparavanjem
postaje vazduh pa opet ceo kosmos i sva tela pretvaraju se u vatru.”
(Frg. 22) Jasno je da je Heraklit imao u svijesti sliku onoga §to se
deSava u prirodi kada razliCite materije dodu u dodir s vatrom.
Medutim, Heraklit napominje da se ovaj proces odvija dvosmjerno,
i to u pravcu unistavanja, razaranja i destrukcije, s jedne strane, i u
pravcu stvaranja, izgradnje i konstrukcije, s druge strane. Stoga

'7 Prema zurvanijskom u&enju, Ohrmazd (Ahura Mazda) i Angre Mainyu
(Ahriman) jesu braca blizanci koji su izasli iz tijela Zurvana.

